Fr Charles Buttigieg

“Kollok sabiha, ja mahbuba tieghi, u tebgha fik ma hemmx.”
(Ghan 4:7)

I1-Ktieb tal-Ghanja
tal-Ghanjiet

II-Ktieb tal-Ghanja tal-
Ghanjiet huwa wiehed mis-
seba’ kotba tal-gherf li nsibu
fl-Antik Testment. L-isem
tal-ktieb bil-Lhudi xir
haxxirim u proprju ghanja
ta’ imhabba (bl-ebrajk:
ahavah u bil-grieg: agape)
bejn l-gharus u I-gharusa
tieghu, imhabba bejn zewg
zghazagh fl-ahjar taghhom,
liema imhabba trid tirrifletti
l-imhabba ta’ bejn Alla u
I-bniedem u wkoll fil-Gdid
Testment l-imhabba ta’
Kristu ghall-Knisja tieghu;

“ ... ibusni bil-bewsiet ta’
fommu. Imhabbtek hija ohla
mill-inbid; fwihatek fihom
ghaxqa ghar-riha taghhom,
ismek zejt li jitferragh,
ghalhekk ihobbuk lilek
ix-xebbiet. (Ghan 1:2-3).
I1-ktieb inkiteb madwar
it-tielet seklu Q.K., ghaliex
fih kliem ta’ nisel grieg u
dan minhabba l-influwenza
ellenistika. L-awtur ipoggi
1-kitba tal-ktieb taht 1-gherf
ta’ Salamun biex il-ktieb
jikseb mill-ewwel dik
l-awtorita mixtieqa mill-
awtur sagru. Infatti
huwa msejjah ukoll
bhala I-Ghanja ta’
Salamun. Rabbi Agiba
tal-ewwel seklu W.K.

igis il-ktieb bhala
l-eqdes fost il-kotba
qaddisa. Ir-rabbini
kienu jipprojbixxu

l-qari tal-ktieb ghal
dawk li kienu ghadhom
ma ghalqux it-tletin sena
minhabba s-sentimenti

ta’ mhabba li fih il-ktieb.
L-gharus huwa Salamun u
l-gharusa Sulammita.

L-Gharus ul-Gharusa

II-ktieb fih madwar tletin
poezija li jiffturmaw sitt
ghanjiet ta’ djalogi bejn
l-gharus u l-gharusa tieghu,
fejn naraw din l-istess
imhabba tikber u timmatura
sakemm tasal ghall-milja
taghha. Nimmaginaw li

hija mhabba bejn ragel
semplici (aktarx raghaj)

u mara semplici (xebba
sabiha) li jaghzlu lil xulxin

u li ma jhallu xejn jew lil
hadd jifridhom minn din
l-imhabba ta’ bejniethom.
Huma jinhabbu tant ma’
xulxin u jesprimu din
il-hena ta’ din I-istess
imhabba bdawn il-
kelmiet: “Inti
sraqtli lil
qalbi,

gharusa tieghi, int straqtli
lil qalbi, sa b’harsa wahda
tieghek, sa bwahda biss mill-
gawhar ta’ fuq ghonqok!
Imhabbtek kemm hi helwa,
ohti gharusa, kemm hi ahjar
imhabbtek mill-inbid! Rihet
fwihatek ohla minn kull
balzmu! Xofttejk, gharusa
tieghi, qattru ghasel safi, u
taht ilsienek ghasel u halib.
Rihet l-ilbiesi tieghek bhal
dik tal-Libanu” (Ghan
4:9-11). L-gharusa f'dan
il-ktieb hija s-simbolu ta’
Izrael bhala I-mahbuba tal-

Mulej. Hija mxebbha ukoll
ma’ debba, mal-gilju, ma’
hamiema u ma’ palma; “Lid-
debba tieghi f’karru tal-
Farghun marbuta imxennaq
jiena, ja mahbuba tieghi”
(Ghan 1:9). Il-mahbub huwa

mxebbah mal-mirra, ma’
tuffieha, mal-ward u ma¢-cerv;
“Il-mahbub tieghi ghanqud
ward tal-henna fid-dwieli ta’
Ghajn-geddi” (Ghan 1:14)

Messagg attwali

Dawn il-poeziji ta’ imhabba li
nsibu fil-ktieb juruna fuq kollox
il-post tal-imhabba u z-zwieg
fil-pjan tas-salvazzjoni ta’ Alla.
It-temi ta’ mhabba u z-zwieg
huma ferm qawwija f'dan il-
ktieb. Imhabba mmirata lejn il-
familja, lejn Zwieg monogamiku
bejn ragel wiehed u mara wahda
u li din l-imhabba ma tintemm
qatt fil-familja. Insibu messagg
attwali ghall-familja ta’ kull
zmien.

II-ktieb juri fuq kollox li
ghandna naghrfu lil Alla
l-ewwel u qabel kollox

sabiex inhobbuh u nhallu

din l-imhabba tieghu tikber
fina. Din l-imhabba tghaddi
minn diversi esperjenzi imma
ghandha tibga’ dejjem soda u

qawwija; “Qeghdni bhal sigill
fuq il-qalb tieghek, sigill fuq
id-driegh tieghek, ghaliex bhall-
Mewt qgawwija l-imhabba; daqgs
Art ]-Imwiet hi kiefra 1-ghira;
ix-xrar taghha xrar tan-nar, nar
tal-Mulej. Ilmijiet kbar mhuma
sa jaslu qatt biex jitfu l-imhabba
lanqas ix-xmajjar ma jgorruha
maghhom. Il-bniedem li jrid
jaghti 1-gid kollu ta’ daru biex
jixtri I-imhabba tmaqdir isib”
(Ghan 8:6-7)

